
	శా.	
మీఁదం దారధరాధరంబుగల యా మేరున్నగంజాలిత

త్తాదృక్తుండరుచి న్దలిర్చుఖగయూధస్వామి హేమప్రభా

ప్రాదుర్భావశుభప్రభుండుమనుచు న్రామానుజామాత్యు శ్రీ

వేదాద్రీశు విరూరిమందిరు జగద్విఖ్యాతకీర్తీశ్వరున్.

	సీ.	
ధరణీభరముదాల్చు తనచేవయంతయు

        భుజపరిఘంబులఁ బొంకపఱిచి

మునుమిన్కుగనియైన తనప్రజ్ఞయంతయు

        మతివిశేషమునందు మస్తరించి

దైత్యారివశమైన తనచిత్తమంతయు

        నినుచుగౌరవమున నివ్వటించి

తనువు వెన్నెల గాయు తనమూర్తియంతయు

        గీర్తివైభవమునఁ గీలుకొలిపి



	 





	గీ.	
వేషుఁ డఖిలప్రపంచవిశేషశాలి

నిత్యముక్తుల కాద్యుఁడై నిలుచుమేటి

చారుచారిత్రు రామానుజయ్యపుత్రుఁ

గరుణ వేదాద్రిమంత్రిశేఖరుని మనుచు.

	క.	
పుట్టకుఁ బుట్టెడువేళం

దిట్టపు నునుపచ్చి పుట్టతేనియచవితో

బుట్టె ననఁ నమృతముట్టెడు

పుట్టనిసువుసత్కవిత్వములు వర్ణింతున్.

	క.	
ఇట్టాడరానియాగము

ఘట్టమునకునడవ యచ్చు కట్టినమునిరా

ట్పట్టాభిషిక్తుఁ దపముల

పుట్టిననెలవయిన వ్యాసముని వర్ణింతున్.

	తే.	
వ్యాస వాల్మీకి ముఖసూక్తి వైభవముల

నేర్పుమీరంగనిజకావ్యదర్పణముల

